
Nd. 275. Frumvarp

til laga um prentsmiðjur.

(Eftir 2. umr. í Nd.).

1- gr.
Heimilt ef hverjum manni að setja prent: miðju og reka prentiðn, þeim 

sem fullráða er fjár síns og hefir óflekkað mannorð, en greiða skal hann áður 
lögreglustjóra 50 króna gjald fyrir atvinnuheimildina, ella útlagur 50—500 kr.

Atvinnugjald og sektir renna til landssjóðs.

2. gr
Allar prentsmiðjur, þær er nú eru eða síðar kunna slofnaðar að verða 

hér á landi, eru skyldar að láta Landsbókasafninu í Reykjavík ókeypis i té 2 
eintök af hverju þvi, sem í þeim er prentað, slóru og smáu, eins endur- 
prcntunum og sérprentunum úr blöðum, ritum og ritsöfnum, jafnt hvort sem 
það prentaða er haft til sölu eða eigi, og skulu þau eintök vera á skrifpappir.

Landskjalasafninu i Reykjavík skal hver prentsmiðja á landi hér, sem er 
eða verða kann, láta ókeypis í té eitt eintak á skrifpappír af öllum þeim tírna- 
ritum og blöðum, sem út eru gefln hér á landi einu sinni á mánuði eða oftar.

Fjórðungsbókasöfn Norðlendinga, Austfirðinga og Vestfirðinga, svo og 
bókasafn ísafjarðarkaupstaðar, skulu fá ókeypis eitt eintak hvert þeirra af öllum 
þeim ritlingum, bókum, tímaritum og blöðum, sem tveim örkum eru stærri og 
prentuð eru i prentsmiðjum hér á landi, þeim sem nú eru eða verða kunna. Frá



ákvæðum þessarar málsgreinar er þó undan skilið alt það prentað mál, sem ekki 
er ætlað til sölu.

3. gr.
Nú er rit prentað i Reykjavík, það er nokkurt verðmæti hefir, og skal þá 

sá maður, er eignarrétt hefir að hinu samda máli, eða umboðsmaður hans, af- 
henda Landsbókasafninu eitt eintak af því á skrifpappír áður en þrjár sólir eru 
af lofti virkra daga frá því er ritið var afhent úr prentsmiðjunni, og kvittar 
landsbókavörður fyrir eða annar bókavörður safnsins i hans umboði.

Nú er rit prentað annarstaðar bér á landi, og skal á sama hátt afhenda 
eitt eintak af því á næsta pósthús fyrir næstu póstferð til flutnings til Landsbóka- 
safnsins. Skal það sent í góðum umbúðum og ábyrgðargjald fullvirðis fyrir 
greitt, en eigi þarf burðargjald fyrir að greiða. Landsbókasafnið leysir sendinguna 
til sin með þjónustufrímerkjum.

Sé móti þessu brotið, greiði eigandi prentréttarins innan þriggja mánaða 
landssjóði 30 kr. fyrir hverja örk '(eða hluta úr örk) af stærð ritsins. Sé það 
eigi gert í tæka tíð, skal það auglýst í Lögbirtingarblaðinu, og er þá útgáfuréttur 
að ritinu heimill hverjum sem vill. — Nú er prentréttur að slíku riti áður heim- 
ill hverjum manni, og skal þá ráðherra þegar í stað gera ráðstafanir til að ritið 
sé hvervetna hér á landi upptækt gert, og selt við opinbert uppboð í Reykjavik, 
og rennur andvirði þess í landssjóð. — Stimpla skal á hvert slíkt eintak: »upp- 
tækt« með svörtum prentstimpli. Stæli nokkur þann stimpil, varðar það hegn- 
ingu sem skjalafölsun.

4. gr.
í lok mánaðanna marz, júni, septeinber og desember ár hvert skal hver 

prentsmiðjueigandi eða nmboðsmaður hans senda lögreglustjóra í umdæmi, því 
er prentsmiðjan er i, eintök, þau er áðurnefnd söfn eiga að fá, af öllu prentmáli 
því er i henni hefir prentað verið síðustu 3 mánuðina (hvort heldur heilum bók- 
um eða einstökum örkum eða öðru smærra), en þó má þar frá draga þau ein- 
tök, er send hafa verið áður samkvæmt 3. gr. Þessu skal fylgja skrá í 5 sam- 
ritum um alt, sem prentað hefir verið á því tímabili; fær prentsmiðjueigandi eina 
skrána aftur með áritaðri kvittun lögreglustjóra, en lögreglustjóri sendir söfnunum 
með fyrstu hagkvæmri póstferð prentmálið, og sínar tvær skrár hvoru safni. En 
hvort safnið endursendir lögreglustjóra annað eintakið með áritaðri viðtökukvittun.

Nú hefir lögreglustjóri eigi fengið prentmálssendinguna og skrár frá prent- 
smiðju áður 10 sólir eru af lofti eftir eindaga, enda hindri eigi óviðráðanlegar 
tálmanir (uis majorj, og skal hann þá úrskurða prentsmiðjueigandanum á hend- 
ur 5 króna dagsektir fyrir hvern sólarhring, sem skil dragast eftir að úrskurður 
er honum birtur.

Nú vantar í prentmál það er senda skal, og varðar það 25—500 kr. sekt, 
er rennur í landssjóð, nema prentsmiðjueigandi bæti úr því þegar, er hann er um 
það krafinn. Auk þess er prentsmiðjueigandi skyldur að endurborga safninu, sem 
í hlut á, það sem safnið kostar til þess að afla sér eintakanna, sem vantar.

Nú verða vanskil á greiðslum fégjalda eftir lögum þessum, og er þá 
prentsmiðjan með öllum eigum og áhöldum að forgangsveði fyrir þeim.

5. gr.
Prentsmiðju, sem ólöglega er niður sett, má lögreglustjóri loka og leggja 

löghald á tæki hennar, ef þörf gerist.



6. gr.
Eigi má hér á landi selja né á boðstólum hafa né auglýsa til sölu rit, 

sem erlendis er útgefið á íslenzku máli, nema Landsbókasafninu hafi verið í té 
látið eitt eintak af ritinu. Ekki nær þetta þó til blaða og timarita.

Brot gegn ákvæðum þessarar greinar skal bæta og hegna í samræmi 
við ákvæði 3. greinar.

7. gr.
Eigandi prentsmiðju ber ábyrgð á brotum gegn lögum þessum. Sé óvíst, 

hver eigandi er, eða sé hann fjarverandi, ber sá ábyrgðina, er hefir verkstjórn 
prentsmiðjunnar á hendi.

Mál um brot gegn lögum þessum skulu rekin sem almenn lögreglumál.

8. gr.
Með lögum þessum er úr gildi numin tilskipun frá 19. janúar 1821 og 

tilskipun frá 20. janúar 1832 að því leyti sem þær taka til íslands; lög um 
prentsmiðjur frá 4. des. 1886; viðaukalög frá 2. okt. 1895 við lög um prent- 
smiðjur frá 4. des. 1886; lög frá 13. sept. 1901 um viðauka við lög um prent- 
smiðjur frá 4. des. 1886; lög nr. 80 frá 22. nóv. 1907 um breyting á 
lögum um prentsmiðjur frá 4. des. 1886; lög frá 30. júlí 1909 um viðauka við 
lög nr. 80, 22. nóv. 1907. Ennfremur eru úr gildi numin öll önnur eldri og yngri 
ákvæði, er komið geta i bága við þessi lög.


